
Հիմք ընդունելով «Պետական կառավարչական հիմնարկների մասին» Հայաստանի Հանրապետության օրենքի 11-րդ հոդվածի 1-ին մասը` Հայաստանի Հանրապետության կառավարությունը որոշում է.

1. Հայաստանի Հանրապետության կառավարության 2009 թվականի դեկտեմբերի 17-ի «Հայաստանի Հանրապետության տարածքային կառավարման նախարարության «Միգրացիոն պետական ծառայության աշխատակազմ» պետական կառավարչական հիմնարկ ստեղծելու, Հայաստանի Հանրապետության տարածքային կառավարման նախարարության միգրացիոն պետական ծառայության կանոնադրությունը և աշխատակազմի կառուցվածքը հաստատելու մասին» N 1515-Ն որոշման  մեջ կատարել հետևյալ փոփոխություններն ու լրացումները. 

1) Որոշման N 1 հավելվածում`

ա. 6-րդ կետի 4-րդ ենթակետում «տեղահանված» բառը փոխարինել «տեղաշարժված» բառով.

բ. ուժը կորցրած ճանաչել 7-րդ կետի 2-րդ և 10-րդ ենթակետերը.

գ. 7-րդ կետի 15-րդ ենթակետից հետո լրացնել նոր` 16-րդ և 17-րդ ենթակետերով`
«16) «Վարչարարության հիմունքների և վարչական վարույթի մասին» Հայաստանի Հանրապետության օրենքին և այլ իրավական ակտերին համապատասխան վարչական վարույթի իրականացնում.

17) ծառայության իրավասությանը վերապահված բնագավառների իրավական կարգավորման նպատակով օրենքների ու այլ իրավական ակտերի նախագծերի մշակում և Հայաստանի Հանրապետության տարածքային կառավարման նախարարի միջոցով Հայաստանի Հանրապետության կառավարության և Հայաստանի Հանրապետության վարչապետի քննարկմանը ներկայացում:»:
1) որոշման N 2 հավելվածում`

ա. հանել «Փախստականների հարցերի բաժին» տողը.

բ. լրացնել «Ինտեգրման հարցերի բաժին» և «Իրավաբանական բաժին» տողերով.

2. Սույն որոշումն ուժի մեջ է մտնում պաշտոնական հրապարակման օրվան հաջորդող տասներորդ օրը:

ՀԻՄՆԱՎՈՐՈՒՄ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2009 ԹՎԱԿԱՆԻ ԴԵԿՏԵՄԲԵՐԻ 17-Ի N 1515-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ 
1. Անհրաժեշտությունը

ՀՀ ՏԿՆ միգրացիոն պետական ծառայության (այսուհետ` Ծառայություն) <Ընդհանուր դրույթներ> բաժնի 6-րդ կետի (Ծառայության նպատակները և խնդիրները) 4-րդ ենթակետում հիշատակվում է 1988-1992թթ. Ադրբեջանի Հանրապետությունից բռնագաղթած փախստականների և տեղահանված այլ անձանց` հասարակության մեջ ինտեգրման քաղաքականության մշակման և իրականացման մասին: Առաջարկվում է Կանոնադրության այդ մասում <տեղահանված> բառը փոխարինել <տեղաշարժված> բառով` ելնելով Ծառայության կանոնադրության մեջ նույնական տերմինաբանության կիրառման անհրաժեշտությունից: 

Բացի այդ, միջազգային տերմինաբանության մեջ միգրացիան դիտվում է որպես բնակչության տեղաշարժ, իսկ տեղահանումը դրա մասնավոր դեպքն է` հարկադրանքի կիրառմամբ: Հետևաբար` որոշման ընդունմամբ նշված եզրույթը նաև կհամապատասխանեցվի միջազգային միգրացիայի ընդունված մոտեցմանը: 

Ավելին, ՀՀ կողմից վավերացված միջազգային օրենսդրությամբ Հայաստանի Հանրապետությունը ստանձնել է միգրանտներին հասարակության մեջ ինտեգրմանն ուղղված հանձնառություններ (օր.` <Վերանայված սոցիալական խարտիայի> 19-րդ հոդվածի 11-րդ կետ, <ԱՊՀ մասնակից պետությունների աշխատանքային միգրանտների և նրանց ընտանիքների անդամների իրավական կարգավիճակի մասին> 2008թ. կոնվենցիայի 13-րդ հոդվածի 1-ին մաս), որոնք վերաբերում են ոչ թե տեղահանված, այլ տեղաշարժված անձանց` ընդհանրապես: 

Ըստ այդմ, որպեսզի կյանքի կոչվի վերը նշված քաղաքականության մշակումն ու իրականացումը, առաջարկվում է ծառայության աշխատակազմի կառուցվածքից հանել փախստականների բաժինը և ստեղծել  նոր` ինտեգրման հարցերի բաժին, որը փախստականների խնդիրներից բացի կզբաղվի միգրանտների ավելի մեծ կատեգորիայի ինտեգրման քաղաքականության մշակման հարցերով, ինչը համահունչ է միջազգային` մասնավորապես ԵՄ մոտեցումներին: Ծառայության աշխատակազմում այդպիսի բաժին ունենալու հարցը առանձնահատուկ կարևորել է Հայաստանում ՄԱԿ ՓԳՀ ներկայացուցչությունը 06.09.2013թ. ARM/105/2013 գրությամբ (կցվում է)` ընդ որում ամենայն պատրաստակամություն հայտնելով բաժնի կարողությունների ձևավորման հարցում: 
Առաջարկվում է ծառայության գործառույթներին առնչվող 7-րդ կետից հանել 2-րդ (Հայաստանի Հանրապետության սոցիալ-տնտեսական ծրագրերի նախագծերի վերաբերյալ միգրացիոն հետևանքների տեսանկյունից եզրակացություններ ներկայացնելը) և 10-րդ (պետական կառավարման հանրապետական և տարածքային, ինչպես նաև տեղական ինքնակառավարման մարմինների հետ համատեղ սահմանամերձ, բարձրլեռնային և աղետի գոտու բնակավայրերի ժողովրդագրական իրավիճակի բարելավմանն ուղղված` բնակչության վերաբնակեցման ծրագրերի մշակում և իրականացում) ենթակետերը: Նշված գործառույթները Ծառայության կողմից մինչև այժմ չեն իրականացվել (խնդրին անդրադարձ է կատարվել նաև ՀՀ տարածքային կառավարման նախարարության գործառութային վերլուծության և բիզնես գործընթացների նկարագրության մեջ):

Ծառայության գործառույթների շարքում առաջարկվում է ավելացնել երկու նոր ենթակետեր` կապված վարչական վարույթի իրականացման և ծառայության իրավասությանը վերապահված բնագավառների իրավական կարգավորման իրավասությունների հետ: 

Մի դեպքում` թեպետ Ծառայության կանոնադրությամբ նշված չէ վարչական վարույթի իրականացման իրավասություն, բայցևայնպես ապաստանի տրամադրման հետ կապված հարցերում իրականացնում է այդպիսի աշխատանքներ: Անցյալ տարի ՀՀ-ում ապաստան ստանալու խնդրանքով Ծառայություն է դիմել 579, իսկ ս.թ. նոյեմբերի 1-ի դրությամբ` 295 օտարերկրացի: Մյուս կողմից` Ծառայությունը զբաղվում է իրավաստեղծ գործունեությամբ, սակայն նման գործառույթ ամրագրված չէ կանոնադրության գործառույթների մասում, այն դեպքում, երբ միգրացիոն գործընթացների պետական կարգավորման քաղաքականության մշակումը և իր իրավասությունների սահմաններում դրա իրականացումը հանդիսանում է Ծառայության նպատակներից և խնդիրներից մեկը:

Ինչ վերաբերում է Ծառայության կազմում իրավաբանական բաժին բացելուն, ապա դրա անհրաժեշտությունը պայմանավորված է նրանով, որ Ծառայությունը շատ հաճախ զբաղվում է դատական ատյաններում գերատեսչական շահերի պաշտպանության, ինչպես նաև իրավական ակտերի նախագծերի ինչպես մշակմամբ, այնպես էլ պետական այլ մարմիններից ստացված իրավական ակտերի նախագծերի քննությամբ:

2. Տվյալ բնագավառում իրականացվող քաղաքականությունը

Միգրացիայի կառավարման համակարգում նախատեսված է իրականացնել բարեփոխումներ, ինչը նախատեսված է  ՀՀ կառավարության 2011 թվականի նոյեմբերի 10-ի թիվ 1593 որոշմամբ հաստատված Հայաստանի Հանրապետության միգրացիայի պետական կարգավորման քաղաքականության հայեցակարգի իրականացման 2012-2016 թվականների գործողությունների ծրագրով:  Ներկայումս Հայաստանում չեն իրականացվում փախստական ճանաչված և երկարաժամկետ այլ միգրանտների` հասարակության մեջ ինտեգրման ծրագրեր, և այդ բացի լրացմանն էլ ուղղված է սույն որոշման նախագիծը:
3. Կարգավորման նպատակը և բնույթը

Որոշման նախագծի նպատակը միգրացիայի կառավարման ոլորտում բարեփոխումների իրականացումը և միջազգային պայմանագրերով ստանձնած պարտավորությունների կատարման համար պայմանների ապահովումն է: 

4. Նախագծի մշակման գործընթացում ներգրավված ինստիտուտները և անձիք
Նախագծի մշակվել է ՀՀ ՏԿՆ միգրացիոն պետական ծառայության կողմից: 

5. Ակնկալվող արդյունքը

Որոշման ընդունումը թույլ կտա բարեփոխել Ծառայության նպատակները/խնդիրները և գործառույթները, ինչպես նաև աշխատակազմում երկու նոր` ինտեգրման հարցերի բաժնի և  իրավաբանական բաժնի ստեղծման միջոցով ապահովել գործառույթների ավելի ամբողջական և արդյունավետ իրականացումը:

ՏԵՂԵԿԱՆՔ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2009 ԹՎԱԿԱՆԻ ԴԵԿՏԵՄԲԵՐԻ 17-Ի N 1515-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐՈՒՄ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ
ՀՀ կառավարության որոշման ընդունման կապակցությամբ այլ իրավական ակտերում փոփոխություն կատարելու անհրաժեշտություն չկա:

ՏԵՂԵԿԱՆՔ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2009 ԹՎԱԿԱՆԻ ԴԵԿՏԵՄԲԵՐԻ 17-Ի N 1515-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԿԱՊԱԿՑՈՒԹՅԱՄԲ  ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄԻՆՆԵՐԻ ԲՅՈՒՋԵՆԵՐՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ
ՀՀ կառավարության որոշման ընդունման կապակցությամբ պետական կամ տեղական ինքնակառավարման մարմինների բյուջեներում ծախսերի և եկամուտների ավելացում կամ նվազեցում չի պահանջվում:
	Ա Մ Փ Ո Փ Ա Թ Ե Ր Թ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2009 ԹՎԱԿԱՆԻ ԴԵԿՏԵՄԲԵՐԻ 17-Ի N 1515-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՍՏԱՑՎԱԾ ԱՌԱՋԱՐԿՈՒԹՅՈՒՆՆԵՐԻ ԵՎ ԴԻՏՈՂՈՒԹՅՈՒՆՆԵՐԻ

	Հ/հ
	Դիտողության և առաջարկության հեղինակը, գրության ամսաթիվն ու համարը
	Դիտողության և առաջարկության բովանդակությունը
	Եզրակացություն
	Կատարված փոփոխությունը

	
	1
	2
	3
	4

	
	
	
	
	

	1
	ՀՀ քաղաքացիական ծառայության խորհուրդ

16.12.2013թ. 

 N01/12/2/4198-13 գրություն 
	1.Նախագծի 1-ին կետի << <<I. ԸՆԴՀԱՆՈՒՐ ԴՐՈՒՅԹՆԵՐ>> և <<II. ԾԱՌԱՅՈՒԹՅԱՆ ԳՈՐԾԱՌՈՒՅԹՆԵՐԸ>> բաժիններում>> բառերը նպատակահարմար է փոխրինել <<N 1 հավելվածում>> բառերով:

2. Հաշվի առնելով <<Իրավական ակտերի մասին>> ՀՀ օրենքի 41-րդ հոդվածի 4-րդ, 5-րդ և 6-րդ մասերի դրույթները` անհրաժեշտ է Նախագծի համարակալումը համապատասխանեցնել սույն հոդվածի պահանջներին:

Նշվածը վերաբերում է նաև Նախագծի 1-ին կետի 2-րդ ենթակետին, մասնավորապես, որոշման   <<II. ԾԱՌԱՅՈՒԹՅԱՆ ԳՈՐԾԱՌՈՒՅԹՆԵՐԸ>> բաժինը  լրացվում են նոր` 13-րդ և 14-րդ ենթակետերով, մինչդեռ` որոշման մեջ արդեն իսկ առկա են նշված համարներով ենթակետեր; Ուստի անրաժեշտ է նշված դրույթները խմբագրել:
	Ընդունվել է

Ընդունվել է


	Նախագծում կատարվել են համապատասխան փոփոխություններ:

Նախագծում կատարվել են համապատասխան փոփոխություններ:

	2
	Հայաստանի Հանրապետության աշխատանքի և սոցիալական հարցերի նախարարություն

09.12.2013թ.

ԱԱ/ՎԲ-2/9274-13 գրություն
	Որոշման N1 հավելվածի 7-րդ կետից 2-րդ և 10-րդ ենթակետերով նախատեսված գործառույթները հանելը ներկայացված փաստաթղթերում բավարար չափով հիմնավորված չէ:
	Ընդունվել է
	Հիմնավորվել է համապատասխան փաստաթղթում:

	3
	Հայաստանի Հանրապետության ֆինանսների նախարարություն

11.12.2013թ.

1/4.1-2/19121-13 գրություն
	1. Նախագծի նախաբանում «70-րդ հոդվածի» բառերից հետո ավելացնել «1-ին մասին» բառերը:

2. Նախագծի 1-ին կետի 2-րդ ենթակետով նախատեսվում է Հայաստանի Հանրապետության կառավարության 2009 թվականի դեկտեմբերի 17-ի N 1515-Ն որոշման  2-րդ կետի 1-ին ենթակետով հաստատված հավելված N 1-ի (այսուհետ` Հավելված)  2-րդ բաժնի 7-րդ կետի 2-րդ և 10-րդ ենթակետերը հանել: Նախագծին կից ներկայացված հիմնավորումից պարզ չի դառնում, թե ինչ նպատակով են հանվելու վերոնշյալ ենթակետերը: Ուստի, անհրաժեշտ է Նախագծին կից ներկայացվող փաստաթղթով հիմնավորել Նախագծով նախատեսվող վերը նշված ենթակետերը հանելու անհրաժեշտությունը: 

Բացի այդ, լրացուցիչ հիմնավորման կարիք ունի, թե Հավելվածի 7-րդ կետի 2-րդ և 10-րդ 

ենթակետերը հանելու դեպքում ում կողմից և ինչպես պետք է կարգավորվեն Հավելվածի 7-րդ կետի 2-րդ ենթակետով նախատեսվող` Հայաստանի Հանրապետության սոցիալ-տնտեսական ծրագրերի նախագծերի վերաբերյալ միգրացիոն հետևանքների տեսանկյունից եզրակացություններ ներկայացնելու և Հավելվածի 7-րդ կետի 10-րդ ենթակետով նախատեսվող` պետական կառավարման հանրապետական և տարածքային, ինչպես նաև տեղական ինքնակառավարման մարմինների հետ համատեղ սահմանամերձ, բարձրլեռնային և աղետի գոտու բնակավայրերի ժողովրդագրական իրավիճակի բարելավմանն ուղղված` բնակչության վերաբնակեցման ծրագրերի մշակման և իրականացման հետ կապված հարաբերությունները:

3. Նախագծի 1-ին կետի 2-րդ ենթակետով նախատեսվում է Հավելվածի 7-րդ կետը 14-րդ ենթակետից հետո լրացնել 13-րդ և 14-րդ ենթակետերով: Անհրաժեշտ է շտկել առկա անհամապատասխանությունը, քանի որ Հավելվածի 7-րդ կետը արդեն իսկ ունի 13-րդ և   14-րդ ենթակետեր:
4. Անհրաժեշտ է Նախագծի 2-րդ կետը շարադրել հետևյալ խմբագրությամբ.

«Որոշման 2-րդ կետի 2-րդ ենթակետով հաստաված հավելված N 2-ում կատարել  հետևալ փոփոխությունը և լրացումները»:

5. Նախագծի 2-րդ կետի 2-րդ ենթակետով նախատեսվում է լրացումներ կատարել Որոշման 2-րդ հավելվածում: Առաջարկում ենք Նախագծում առանձին կետով սահմանել, թե ինչի հետևանքով է ծառայության կառուցվածքում կատարվում այդ լրացումները (ստորաբաժանման ստեղծում, թե  վերակազմակերպում):
6. Գործառութային և կառուցվածքային փոփոխություններն անհրաժեշտ է իրականացնել ՀՀ տարածքային կառավարման նախարարության միգրացիոն պետական ծառայության համար հաստատված ընդհանուր թվաքանակի և պահպանման ծախսերի սահմաններում:


	Ընդունվել է

Ընդունվել է

Ընդունվել է

Ընդունվել է 

 Չի ընդունվել

Ընդունվել է


	Նախագծում կատարվել են համապատասխան փոփոխություններ:

Հիմնավորվել է համապատասխան փաստաթղթում:

Նախագծում կատարվել են համապատասխան փոփոխություններ:

Նախագծի 2-րդ կետը խմբագրվել է:

Ըստ էության Ծառայության կառուցվածքում ստեղծվում են նոր ստորաբաժանումներ, ինչն ակնհայտ է շարադրանքից:



	4
	Հայաստանի Հանրապետության արտաքին գործերի նախարարություն

09.12.2013թ.

1111/102986-13 գրություն
	Դիտողություններ և առաջարկություններ չկան:
	
	

	5
	Հայաստանի Հանրապետության արդարադատության նախարարություն

29.01.2014թ.

02/376-14 գրություն


	1. Նախագիծը չի համապատասխանում ավելի բարձր իրավաբանական ուժ ունեցող իրավական այլ ակտերի դրույթներին: Այսպես՝ նախագծի 1-ին կետի 1-ին ենթակետի «գ.» պարբերությամբ նախատեսվում է որոշման 1-ին հավելվածը լրացնել 17-րդ ենթակետով, որի համաձայն՝ ծառայությունն իր նպատակների և խնդիրների իրականացման համար Հայաստանի Հանրապետության օրենսդրությամբ սահմանված կարգով իրականացնում է ծառայության իրավասությանը վերապահված բնագավառների իրավական կարգավորման նպատակով օրենքների ու այլ իրավական ակտերի նախագծերի մշակում և սահմանված կարգով Հայաստանի Հանրապետության կառավարության, Հայաստանի Հանրապետության վարչապետի և Հայաստանի Հանրապետության տարածքային կառավարման նախարարի քննարկմանը ներկայացում: Այդ առումով նախագիծը հակասում է ՀՀ Նախագահի 2007 թվականի հուլիսի 18-ի ՆՀ-174-Ն հրամանագրով հաստատված կարգի 30-րդ կետի պահանջներին, որոնց համաձայն՝ նախարարությունների կառավարման ոլորտում գործող պետական մարմինները կառավարության քննարկմանը հարցեր են ներկայացնում տվյալ բնագավառի գործունեությունը համակարգող նախարարի միջոցով: 

Ելնելով վերոգրյալից, նախագծում անհրաժեշտ է խմբագրել 1-ին կետի 1-ին ենթակետի «գ.» պարբերությամբ նախատեսված ծառայության գործառույթներին վերաբերող դրույթները: 

2.Օրենսդրական տեխնիկայի կանոնները մասամբ պահպանված չեն: Այսպես` 


1/ նախագծի 1-ին կետի 1-ին ենթակետի «բ.» պարբերությունում «ենթակետերը հանել» բառերն անհրաժեշտ է փոխարինել «ենթակետերն ուժը կորցրած ճանաչել» բառերով՝ նկատի ունենալով «Իրավական ակտերի մասին» Հայաստանի Հանրապետության օրենքի 70-րդ հոդվածի 2-րդ մասի պահանջները,

2/ նախագծի 1-ին կետի 1-ին ենթակետի «գ.» պարբերությամբ լրացվող նոր ենթակետերի համարակալումն անհրաժեշտ է վերանայել և համապատասխանեցնել «Իրավական ակտերի մասին» ՀՀ օրենքի 41-րդ հոդվածի պահանջներին:


	Ընդունվել է

Ընդունվել է

Ընդունվել է


	Հիշատակված պարբերությամբ նախատեսված դրույթը խմբագրվել է:

Կատարվել են համապատասխան փոփոխություններ:

Կատարվել են համապատասխան փոփոխություններ:




